
INGURU MAKROA  
ASTEKO DATUEN PODIUMA 

EUROGUNEA: INDUSTRIA-EKOIZPENA 

 

  Datuaren analisia  
 
Uztailarekin alderatuta, abuztuko industria-ekoizpenak % 1,5 egin zuen atzera Europar Batasunean, eta % 
1,6 Eurogunean, merkatuak espero zuen moduan. Euroguneko industria-manufakturen hileko jaitsiera kapital-
ondasunen eta kontsumo-ondasun iraunkorren ekoizpenaren beherakadaren eskutik etorri zen, % 3,9koa eta 
% 3,4koa, hurrenez hurren. Izan ere, bitarteko ondasunen (% 1,5) eta kontsumo-ondasun ez-iraunkorren (% 
0,8) beherakada txikiagoa izan baitzen. Energiaren ekoizpena, aldiz, % 0,5 igo zen abuztuan. 

 
2020ko abuztuarekin alderatuta, ekoizpena % 5,3 hazi zen hogeita zazpi estatu kideetan, eta % 5,1 
Eurogunean. Kontsumo-ondasun iraunkorren (% 11,6), bitarteko ondasunen (% 6,6) eta kapital-ondasunen 
ekoizpenaren gorakadak azaldu zuen Euroguneko hazkunde hori. Energiaren ekoizpenak, aldiz, % 0,6 egin 
zuen behera, eta ondasun iraunkorrenak, % 1,9. 

 

  Adierazlearen azalpena  
 
Industria-ekoizpenaren indizeak (IPI) herrialde bateko industria-sektorearen adierazgarri den enpresa multzo 
baten ekoizpenean emandako aldaketak neurtzen ditu. Hilero enpresei industria-sektorearen egoerari buruz 
egiten zaizkien galdetegien erantzunetatik lortzen dira datuak. Ekonomia baten ekoizpen-maila nola aldatzen 
den jakitea oso garrantzitsua da hazkundearen analisia egiteko. 

INGURU MAKROA  
ASTEKO DATUEN PODIUMA 

ERRESUMA BATUA: INDUSTRIA-EKOIZPENA 
 

 

  Datuaren analisia  
 
 
 

Hileko datuei begira, industria-ekoizpena % 0,8 hazi zen, espero zena baino gehiago (+% 0,2) eta aurreko 
hileko +% 0,3aren ondotik. Urte arteko datuei begira, industria-ekoizpenak % 3,7 egin zuen gora, % 3ko 
aurreikuspenak gaindituz, baina aurreko hileko % 4,4aren azpitik. 

 
Halaber, manufakturen ekoizpena % 0,5 hazi zen (hilabetetik hilabetera), uztaileko % 0,6arekin bat etorriko 
zela adierazten zuten aurreikuspenak gaindituz. Urteko datuetara ekarrita, manufakturen ekoizpenak % 4,1 
egin zuen gora, % 6ko aurreikuspenen eta uztaileko % 6,1aren azpitik. 

 
 
 
 
  Adierazlearen azalpena  
 
Industria-ekoizpenaren indizeak (IPI) herrialde bateko industria-sektorearen adierazgarri den enpresa multzo 
baten ekoizpenean emandako aldaketak neurtzen ditu. Hilero enpresei industria-sektorearen egoerari buruz 
egiten zaizkien galdetegien erantzunetatik lortzen dira datuak. Ekonomia baten ekoizpen-maila nola aldatzen 
den jakitea oso garrantzitsua da hazkundearen analisia egiteko. 

INGURU MAKROA  
ASTEKO DATUEN PODIUMA 

AEB: KPI 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 

KPIa % 0,4 hazi zen irailean, abuztuko % 0,3ko gorakadaren aldean. Urte arteko inflazioak % 5,4 egin zuen 
gora irailean, aurreko hilean baino hamarren bat gehiago, analistek espero zutena arinki gaindituz (% 5,3). 
Datu ofiziala azken hamahiru urteetako mailarik altuenean kokatu zen. Oso gorabeheratsuak diren elikagaien 
eta erregaien prezioak kanpoan utzita, iraileko azpiko inflazioa % 0,2koa izan zen, % 4ko urteko tasarekin, 
analistek espero zuten moduan. Gobernuaren txostenaren arabera, energiaren prezioek % 24,8 egin zuten 
gora irailean, eta elikagaienak, % 4,5. 

 
Petrolioaren, ikatzaren eta gas naturalaren kostuak igo ahala, inflazioaren iraunkortasunari buruzko kezka 
handitu egin zen, prezioen gainean presioa eraginez. Hornidura-katearen inbutuek eta langileen eskasiak, 
halaber, azpiko inflazioa nabarmen handitzea eragin zuten. 

 

  Adierazlearen azalpena  
 
 

KPIa hilero prestatzen du Lan sailak. Amerikako etxeek kontsumitzen dituzten oinarrizko zerbitzu eta ondasun 
multzoaren prezioen mailaren bilakaera erakusten du, "erosketa-saskia" izenarekin ezagutzen dena. Ez du 
produktuen prezioa adierazten, baizik eta batez beste haien balioa zenbat handitu edo txikitu den, 
ehunekotan adierazita. Balioaren aldaketak herrialdearen inflazioa zehaztuko du. 

INGURU MAKROA  
ASTEKO DATUEN PODIUMA 

AEB: XEHEKAKO SALMENTAK 

  Datuaren analisia  
 

Iraileko xehekako salmentek gora egin zuten ezustean, % 0,7, eta abuztukoak gorantz berrikusi ziren (% 0,9 
vs aurretik jakinarazitako % 0,7). Covid-19arekin kutsatutakoen kopuruak gora egin zuen abuztuan eta 
irailean, zerbitzuen (bidaien eta aisiaren) eskaria apalduz, estatubatuarren gastua ondasunetara lekualdatzea 
eragin zuena. 

 
Eskariak sendo eutsi zion hilabetean, ekoizpenean izandako arazoek eskaintza mugatu bazuten ere. Gainera, 
merkatuak beldur dira eskaintzaren mugek ez ote duten Gabonetako erosketa-denboraldia kaltetuko. 

 
 
 
 
 
 
  Adierazlearen azalpena  
 
 
Xehekako salmenten adierazleak xehekako salmenta-guneetako diru-sarreren kopuru osoa neurtzen du, eta 
kontsumitzailearen gastuaren ahalmen orokorra eta xehekako saltegien arrakasta erakusten ditu. Hilero 
enpresei xehekako merkataritzaren egoerari buruz egiten zaizkien galdetegien erantzunetatik lortzen dira 
datuak. 

INGURU MAKROA  
ASTEKO DATUEN PODIUMA 

AEB: MICHIGANEKO UNIBERTSITATEKO KONTSUMITZAILEAREN KONFIANTZA 

  Datuaren analisia  
 

Kontsumitzaileen konfiantza analistek espero zutenaren azpitik jaitsi da urrian, bigarren mailarik baxuenera 
2011tik; izan ere, estatubatuarrak kezkatuta agertu dira gaur egungo baldintzekin eta aurreikuspen 
ekonomikoekin. Michiganeko Unibertsitateko atariko kalkuluaren arabera, indizea 71,4 puntura jaitsi da, 
iraileko 72,8tik. Aitzitik, analistek pixka bat igotzea espero zuten, 73,0 puntura. Oraingo egoeraren osagaia 
80,1etik 77,9ra igaro da, eta aurreikuspenena 68,1etik 67,2ra. 

 
Inkestaren ekonomialari arduradunaren hitzetan, koronabirusaren delta aldaerak, hornidura-kateen arazoek 
eta jarduera profesionalen tasa txikiek kontsumo-gastuak ahulduko dituzte 2022ra arte. Txostenaren arabera, 
kontsumitzaileek espero dute inflazioa % 4,8 igotzea datorren urtean, igoerarik handiena 2008tik. Erosketa-
baldintzak ez ziren hain onuragarriak izan, batez ere ibilgailuentzat. 

 

  Adierazlearen azalpena  
 
 
Kontsumitzailearen sentimenduaren indizea (ICC) kontsumitzailearen konfiantza neurtzen duen adierazle 
ekonomikoa da, eta, beraz, kontsumitzaileen gastua aurreratzen duen adierazlea da. Michiganeko 
Unibertsitateak argitaratzen du hilero. Amerikako 500 etxetan ekonomiaren egoera orokorraren eta gaur 
egungo zein etorkizuneko finantza-egoera pertsonalaren inguruan egindako inkestan jasotako datuak ditu 
oinarri. Kontsumitzailearen konfiantza altuak hedapen ekonomikoa sustatuko du, baina, baxua bada, 
hazkunde ekonomikoaren uzkurdura eragingo du. 

INGURU MAKROA  
ASTEKO DATUEN PODIUMA 

TXINA: BALANTZA KOMERTZIALA 
 

 
 

  Datuaren analisia  
 
 

Esportazioen hazkundea espero baino azkarragoa izan zen irailean, energiaren eskasiak eta COVID-19aren 
barne kasuen berpizteak lantegietan eragindako presioa gorabehera. 

 
Elektrizitate-eteteak egon baziren ere, iraileko esportazioak % 28,1 hazi ziren termino urtekotuetan (% 25,6 
aurreko hilean), analistek aho batez aurreikusitakoa gaindituz (% 21,5). Inportazioak, ordea, espero baino 
txikiagoak izan ziren (% 17,6 vs % 21,5), aurreko hileko % 33,1aren ostean. 

 
 
 
 
 
 

  Adierazlearen azalpena  
 
Balantza komertzialaren saldoa esportazioen eta inportazioen arteko aldea da, hau da, herrialde batean 
ekoiztu eta kanpoan saltzen diren ondasunen eta zerbitzuen balioaren eta beste herrialde batean ekoiztu eta 
erosten direnen balioaren arteko aldea. Saldoa negatiboa denean defizit komertziala ematen dela esaten da, 
hau da, esportazioen balioa inportazioena baino txikiagoa denean; superabit komertziala, ordea, 
esportazioen balioak inportazioena gainditzen duenean ematen da. Adierazle ekonomiko hori herrialde baten 
ordainketen balantzako osagai bat da. 

INGURU MAKROA  
ASTEKO DATUEN PODIUMA 

OROKORRA: BPGd-ari buruzko NDFren AURREIKUSPENAK 
 

 

  Datuaren analisia  
 
 

NDFk bere aurreikuspen ekonomikoak argitaratu zituen, eta mundu mailan Covid-19aren aurkako borroka 
desorekatuari buruzko kezka islatu zuen bertan. Izan ere, etenaldiak eragiten ari da hornidura-kateetan, eta 
horrek, aldi berean, tentsio inflazionistak pizten ditu. Hala ere, erakundeak egoeraren iragankortasuna 
azpimarratu zuen. Erakundearen arabera, ekonomia aurreratuek 2022an berreskuratuko dituzte pandemia 
aurreko mailak, eta garapen-bidean daudenak, Txina izan ezik, gehiago itxaron beharko dute lehengoratzeko. 

 
 

Horiek horrela, aurten munduko BPGd-aren hazkundea % 5,9koa izango dela kalkulatzen du, uztaileko 
iragarpenean baino hamarren bat gutxiago, eta 2022rako hazkundea % 4,9an mantendu du. 

 
 

  Adierazlearen azalpena  
 
 

NDF 188 herrialdek osatutako erakunde bat da, honako lan hauek egiten dituena: mundu osoan diru-politiken 
arloan elkarlana sustatzea, finantza-egonkortasuna ziurtatzea, nazioarteko merkataritza erraztea, enplegu 
maila handia eta hazkunde ekonomiko iraunkorra bultzatzea eta pobrezia murriztea. 



 

 

INGURU MAKROA  
KASU DATORREN ASTEAN GAI HAUEI… 

 
 
 

Data Eremua Adierazlea Aurreik. 
10/18 Txina Hiruhileko BPGd SA % 0.4 
10/18 Txina Urte arteko industria-ekoizpena % 3.8 
10/18 Estatu Batuak Hileko industria-ekoizpena % 0.2 
10/19 Espainia Balantza komertziala -- 
10/19 Estatu Batuak Hileko eraikuntza-baimenak -% 2.4 
10/19 Estatu Batuak Hasierako eraikuntzak 1615k 
10/19 Estatu Batuak Hileko etxebizitza berriak % 0.0 
10/20 Japonia Balantza komertziala -Â¥530.4b 
10/20 Erresuma Batua Hileko KPIa % 0.4 
10/20 Eurogunea Hileko KPIa % 0.5 
10/20 Estatu Batuak Liburu Beixa - Erreserba Federala 0 
10/21 Frantzia Enpresen konfiantza 110 
10/21 Eurogunea Estatu Zorra/BPGd -- 
10/21 Estatu Batuak Hasierako langabezia-eskaerak 300k 
10/21 Estatu Batuak Negozioen egoera Philadelphiako Fed 25.0 
10/21 Estatu Batuak Bigarren eskuko etxebizitzen salmenta 6.08m 
10/21 Estatu Batuak Hileko etxebizitzen salmenta % 3.4 
10/21 Eurogunea Kontsumitzailearen konfiantza -5.0 
10/22 Erresuma Batua Kontsumitzailearen konfiantza GfK -16 
10/22 Japonia Urte arteko KPIa % 0.2 
10/22 Japonia Japoniako Jibun Bank fabrikazioaren PMIa -- 
10/22 Japonia Japoniako Jibun Bank Zerbitzuen PMIa -- 
10/22 Japonia Japoniako Jibun Bank Composite PMIa -- 
10/22 Erresuma Batua MoM xehek. salmentak autoen erregaiak barne % 0.6 
10/22 Frantzia Frantziako Markit fabrikazioaren PMIa 54.0 
10/22 Frantzia Markit Frantzia Zerbitzuak PMI 55.5 
10/22 Frantzia Markit PMI Composite Frantzia 54.7 
10/22 Alemania Alemaniako Markit/BME fabrikazioaren PMIa 56.6 
10/22 Alemania Markit Alemania Zerbitzuak PMI 55.2 
10/22 Alemania Markit/BME Alemania Composite PMI 54.3 
10/22 Eurogunea Euroguneko Markit fabrikazioaren PMIa 57.1 
10/22 Eurogunea Markit Eurogunea Zerbitzuak PMI 55.4 
10/22 Eurogunea Markit PMI Composite Eurogunea 55.2 
10/22 Erresuma Batua Markit, RU SAren PMI fabrikazioa 56.0 
10/22 Erresuma Batua Markit/CIPS RU Zerbitzuak PMI 54.5 
10/22 Erresuma Batua Markit/CIPS RU Composite PMI 54.0 
10/22 Estatu Batuak Markit AEB fabrikazioa PMI 60.5 
10/22 Estatu Batuak Markit AEB Zerbitzuak PMI 55.2 
10/22 Estatu Batuak Markit PMI Composite AEB -- 



 

 

 
ASTE HONETAN MERKATUETAN 

 
ERRENTA ALDAKORRA 
Astearen lehenengo zatian burtsek joera negatiboa izan bazuten ere, 
egoerari buelta ematea lortu zuten eta kasu askotan % 2tik gorako 
igoerekin amaitu zuten astea. Zor publikoaren errentagarritasunen 
beherakada, argitaratutako enpresen emaitzak eta ezusterik eman ez 
zuten FEDen minutak lagungarri izan ziren burtsen bilakaeran, baita 
argitaratutako datu makroak ere. Izan ere, Erreserba Federalaren minutek 
erakutsi zuten bankari zentralak azaroaren erdialdean has daitezkeela 
tapering-arekin, susperraldi ekonomikoa mantentzen bada betiere. 
Hartara, erosketen murrizketa jarraituarekin amaituko litzateke datorren 
urtearen erdialdean. Nolanahi ere, minutek erakutsi zuten baita ere diru-
erakundeko kideek kontrako iritziak dituztela interes-tasak noiz 
handitzearen inguruan. Bestalde, asteazkenean hasi ziren hirugarren 
hiruhileko enpresen emaitzak aurkezten, eta inbertitzaileak adi egon ziren 
hornidura-katearen arazoek eta prezio altuagoek argitalpen horretan izan 
zuten eraginari, enpresak koronabirusaren pandemiatik ateratzen ari 
diren neurrian. Egun horietan, oraindik urriak ziren argitalpenek 
aurreikuspenak gainditu zituzten. Makro ingurunean, Euroguneko eta 
Erresuma Batuko industria-ekoizpenaren datua ez zen aurreikusitakotik 
aldendu, AEBetako KPIa espero baino pixka bat handiagoa izan zen, 
asteko langabezia-datua hobetuz, eta xehekako salmenten datuak 
ezusteko positiboa eman zuen. Txinan, datu komertzialak onak izan ziren. 
Amaitzeko, Evergrandek hiru astetan hirugarrenez urratu zuen zor-
kupoiak dolarretan ordaintzeko agindua, baina Txinako gobernuak 
hipoteka-maileguen gaineko murrizketak arindu zituen, eta eraikuntza 
sektorearen arriskuak gutxitze aldera, araugileek sektore horri kreditua 
azkartzeko eskatu zien banku handiei. 

 
ERRENTA FINKOA: 
Asteko aldakortasunaren ondorioz, amaierako saldoan, tasak pixka bat 
igo ziren epe laburrenetan, eta baretzera egin zuten luzeetan, bai 
AEBetan bai Europan. Bada, bund-aren errentagarritasunak -2 op egin 
zuen behera, -% 0,17raino, eta Espainiako 10 urterako tasa -3 op jaitsi 
zen, % 0,46raino. Arrisku-primak, beraz, -1 op egin zuen behera, 63 
punturaino. AEBetan, epe bereko treasury-ak % 1,57an amaitu zuen 
astea (-4 op). Kredituak, aldiz, diferentzialak pixka bat murriztu zituen 
Europan. 
 

DIBISAK / LEHENGAIAK: 
Euroak balio pixka bat irabazi zuen dolarraren aurrean, eta yena ahuldu 
egin zen Ipar Amerikako eta Euroguneko dibisen aldean. Libera, ordea, 
indartu egin zen euroaren aurrean. Ingalaterrako Bankuaren 
gobernadorearen arabera, BoEk interes-tasak handitu ditzake laster, 
inflazio-presio iraunkorragoak izateko arriskua gero eta handiagoa baita. 
Lehengaietan, petrolioaren prezioa % 2,31 igo zen, eta 2018ko urritik 
ikusten ez ziren maximoetan kokatu zen. Eskariaren handitzeak, ELGEren 
petrolio-inbentarioak 2015eko minimoetara jaisteak eta AEBetan 
gasolinaren asteko inbentarioak espero baino gehiago jaisteak are 
gehiago handitu zituzten igoerak, energiaren eskasia mundu osora 
zabaldu den testuinguru batean.

 

Gobernuen tasak  2021/10/15
 

Aldaketa 
Astean Ald 2021 

2 urte    

ALEMANIA -0,68 1 2 
ESPAINIA -0,59 1 4 
AEB 0,39 8 27 
5 urte    

ALEMANIA -0,52 2 22 
ESPAINIA -0,29 1 10 
10 urte 

ALEMANIA -0,17 -2 40 
ESPAINIA 0,46 -3 41 
AEB 1,57 -4 66 
Kreditu- 
spreada (op)  2021/10/15 

Aldaketa 
Astean Ald 2021 

ITRX EUROPE 
(5A) 

50,37 -2 3 

ITRX EUR 
XOVER 

256,13 -8 15 

 

Dibisak 2021/10/15 Aldaketa 
Astean Ald 2021 

$/€ 1,1601 % 0,28 -% 5,04 
Yena/€ 

gpb/€ 

132,54 
0,84 

% 2,03 
-% 0,75 

% 4,75 
-% 5,80 

 Lehengaiak 
 2021/10/15 Aldaketa 

Astean Ald 2021 

BRENT 84,87 % 2,31 % 65,86 
URREA 1.767,62 % 0,60 -% 6,89 
 

 Astean  

IBEX 8.997,00 % 0,47 % 11,44 
EUROSTOXX 50 4.182,91 % 2,69 % 17,74 
ALEMANIA 15.587,36 % 2,51 % 13,62 
INGALATERRA 7.234,03 % 1,95 % 11,97 
FRANTZIA 6.727,52 % 2,55 % 21,19 
ITALIA 29.077,70 % 1,85 % 20,14 
S&P 500 4.471,37 % 1,82 % 19,04 
DOW JONES 35.294,76 % 1,58 % 15,32 
NASDAQ 100 15.146,92 % 2,20 % 17,52 
NIKKEI 225 29.068,63 % 3,64 % 5,92 
SHANGHAI 3.572,37 -% 0,55 % 2,86 
MSCI WORLD 3.109,47 % 2,16 % 15,59 
MSCI GOR. 1.283,67 % 2,12 -% 0,59 
 



 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak edonoiz 
aldatu daitezke, aurretik horren berri eman beharrik gabe. Kutxabank Gestión SGIIC SAUk ez 
du agiri honen eta bere edukien erabilerak sortu ditzakeen kalteen gaineko erantzukizunik 
hartzen. Finantza-merkatuetan eragiketak egiteak arrisku handiak sortu ditzake, eta posizioa 
etengabe zaindu behar da. Txosten hau ez da eskaintza bat ez eta finantza-aktiboak erosi 
edo saltzeko eskaera bat ere. Agiri hau zu informatzeko besterik ez da, eta hirugarrenek ezin 
dute berregin edo banatu. Era berean, ezin da, inolako aitzakiapean, osorik edo zati bat 
argitaratu. 


